
Удора районын стрӧитасны Вож – Мозындор туйлысь выль участок
Сійӧс стрӧитасны недыр кад кежлӧ вӧчӧм «школьнӧй перемычка» пыдди. Коми Республикаса Юралысь Сергей Гапликов та йылысь помшуӧмсӧ примитіс Удора районса администрацияӧн юрнуӧдысь Николай Жилинкӧд удж серти аддзысьлігӧн.
Аддзысьлігӧн найӧ сёрнитісны муниципалитетын республика тӧдчанлуна туйяс нормативъяс серти лӧсьӧдан юалӧмъяс йылысь. На лыдын – сідз шусяна «школьнӧй перемычка». Сійӧ йитӧ Вожсӧ Мозындоркӧд. Сылӧн кузьтаыс – 13 километр. Участокыс колӧ недыр кад кежлӧ, выль туй вӧчтӧдз. Николай Жилинлӧн кывъяс серти, туйсӧ колӧ стрӧитны капитальнӧя, та вылӧ дасьтӧма проектно-сметнӧй документация, босьтӧма канму экспертиза серти бур кывкӧртӧд. Уджъяслӧн лоны вермана доныс 922 миллион шайт.
«Сергей Анатольевич, тайӧ участокыс зэв ёна колӧ. Лесовозъясӧн ветлан туйсӧ УФСИН-лӧн помшуӧм серти разьӧма, районыс колис туйтӧг. Кык да джын во сайын Тіян тшӧктӧм серти недыр кад кежлӧ вӧчлім «школьнӧй перемычка». Сы кузя позьӧ мунны Вож станциясянь ӧнія бетоннӧй туйӧдз. Но тайӧ талун кежлӧ аддзӧм петан туй. А миянлы колӧ мӧвпавны аскиа лун йылысь да могмӧдны районсӧ бур туйӧн. Та вӧсна ми шыӧдчим Ті дорӧ отсӧгла. Туйлӧн тайӧ участок серти став колана документациясӧ дасьтӧма нин», - юӧртіс Николай Жилин.
«Оланпасӧн стӧча урчитӧма проектно-сметнӧй документациялысь вына кадколастсӧ. Та вӧсна колӧ решитны тайӧ юалӧмсӧ. Ӧд йӧзыс сы дыра нин виччысьӧны туйсӧ. Михаил Юрьевич, [Порядин, Коми Республикаса Веськӧдлан котырӧн Юрнуӧдысьӧс Медводдза вежысь – Коми Республикаса Юралысьлӧн Администрацияӧн Юрнуӧдысь – пасйӧд], тшӧкта Веськӧдлан котырлы кык во чӧжӧн, тавосянь, пӧртны олӧмӧ индӧм проектно-сметнӧй документациясӧ, медым ӧнія перемычка пыдди лоис автомашинаӧн ветлан туй, медым тайӧ участок вылын йӧзлӧн ветлігӧн мытшӧдъясыс эз вӧвны. Кык во чӧжӧн тайӧ тӧдчана могсӧ колӧ разьны. Сійӧс олӧмӧ пӧртӧм бӧрся кута видзӧдны ачым», - тӧдчӧдіс Сергей Гапликов.
Коми Республикаса Юралысь тшӧктіс регионса Веськӧдлан котырлы аддзыны могсӧ разьӧм вылӧ колана сьӧм да республикаса Каналан Советлӧн матысса заседание дырйи пыртны республиканскӧй сьӧмкуд йылысь оланпасӧ лӧсялана вежсьӧм.
Сідзжӧ Сергей Гапликов да Николай Жилин сёрнитісны Благоев – Усогорск да Благоев – Веньдін станция дорӧ матыстчан участокъяс вылын республика тӧдчанлуна туйлӧн состояние йылысь. Коми Республикаса Юралысьлӧн тшӧктӧм серти ӧні дасьтӧны Благоев – Усогорск туйлысь участок дзоньталӧм вылӧ проектно-сметнӧй документация. Благоев – Веньдін станция дорӧ матыстчан 6 км кузьта участоксӧ капитальнӧя дзоньталӧм вылӧ проект серти канму экспертизаыс эм нин. Тайӧ участоксӧ нормативъяс серти лӧсьӧдӧм вылӧ республикаса сьӧмкудйысь вичмӧдӧма 48 миллион шайт. Уджъяссӧ нуӧдасны таво. 

В Удорском районе построят новый участок дороги Вожский – Мозындор
Он заменит временно построенную «школьную перемычку». Решение об этом принял Глава Республики Коми Сергей Гапликов на рабочей встрече с руководителем администрации Удорского района Николаем Жилиным.
На встрече обсудили вопросы приведения в нормативное состояние дорог республиканского значения на территории муниципалитета. В их числе - так называемая «школьная перемычка», которая связывает Вожский с Мозындором. Её протяжённость 13 километров. Этот участок – временный, пока не построят новую дорогу. По словам Николая Жилина, необходимость капитального строительства назрела – подготовлена проектно-сметная документация, получено положительное заключение государственной экспертизы. Предварительная стоимость работ – 922 миллиона рублей.
«Сергей Анатольевич, этот участок дороги очень востребован. Поскольку объездную лесовозную дорогу по решению УФСИН разобрали, район остался без транспортного сообщения. Два с половиной года назад мы по Вашему поручению построили временную «школьную перемычку», которая обеспечила проезд по участку от станции Вожской до действующей бетонной дороги. Но решение это временное. А нам надо жить завтрашним днём, необходимо обеспечить стабильное транспортное сообщение с районом. Поэтому мы обратились к Вам за помощью. Вся необходимая документация по этому участку дороги подготовлена», - рассказал Николай Жилин.
«Поскольку срок проектно-сметной документации по закону ограничен, затягивать решение этого вопроса нельзя. Тем более люди уже давно ждут его. Михаил Юрьевич [Порядин, Первый заместитель Председателя Правительства Республики Коми – Руководитель Администрации Главы Республики Коми – прим.], поручаю Правительству в течение двух лет, начиная с этого года указанную проектно-сметную документацию реализовать, чтобы перемычка, которая сейчас существует во временном исполнении, была преобразована в нормальный участок автомобильной дороги. Чтобы люди никаких проблем на этом участке больше не испытывали. В течение двух лет эта важная задача должна быть решена, её исполнение буду контролировать лично», - подчеркнул Сергей Гапликов.
Глава Республики Коми поручил Правительству региона изыскать необходимый объём средств на решение этой задачи и на ближайшем заседании Государственного Совета республики внести соответствующие изменения в закон о республиканском бюджете.
Также Сергей Гапликов и Николай Жилин обсудили состояние дороги республиканского значения на участках Благоево – Усогорск и Благоево – подъезд к станции Вендинга. По поручению Главы Республики Коми сейчас ведётся разработка проектно-сметной документации для ремонта участка дороги Благоево – Усогорск. Проект по капитальному ремонту участка Благоево – подъезд к станции Вендинга протяжённостью 6 км уже прошёл госэкспертизу. На приведение этого участка в нормативное состояние из бюджета республики выделено 48 миллионов рублей. Работы будут проведены в этом году.

